ՀԻՄՆԱՎՈՐՈՒՄ
«Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին անշարժ գույք ամրացնելու և «Գավառի մանկատուն» պետական ոչ առևտրային կազմակերպությանն անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին

Տեղեկացնում ենք, որ ՀՀ աշխատանքի և սոցիալական հարցերի նախարարությունն իր 09.04.2024թ. թիվ ՍՄ/ՄԴ/11842-2024 գրությամբ դիմել է ՀՀ ՏԿԵՆ պետական գույքի կառավարման կոմիտե՝ տեղեկացնելով, որ ՀՀ աշխատանքի և սոցիալական հարցերի նախարարության ենթակայության «Գավառի մանկատուն» ՊՈԱԿ-ի դիմումի հիման վրա Գեղարքունիքի մարզի, Գավառ համայնքի, Նարեկացի 3 հասցեում գտնվող 0.431 հա մակերեսով հողամասի և դրա վրա կառուցված շենք-շինությունների նկատմամբ ճանաչվել է Հայաստանի Հանրապետության սեփականության իրավունքը և տրամադրվել է Անշարժ գույքի նկատմամբ իրավունքի պետական գրանցման N 07052024-05-0008 վկայականը և խնդրել մանկատան երեխաների համար կրթական, մշակութային, սպորտային միջոցառումներ անցկացնելու, ճանաչողական և ուսուցողական բնույթի հետաքրքիր ժամանց կազմակերպելու նպատակով քննարկել նշված անշարժ գույքը «Գավառի մանկատուն» ՊՈԱԿ-ին անժամկետ և անհատույց օգտագործման իրավունքով ամրացնելու հարցը:
Ելնելով վերոգրյալից, ինչպես նաև հաշվի առնելով, որ վերը նշված անշարժ գույքը հաշվառված չէ որևէ պետական մարմնի հաշվեկշռում, Պետական գույքի կառավարման կոմիտեի կողմից մշակվել է  «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին անշարժ գույք ամրացնելու և «Գավառի մանկատուն» պետական ոչ առևտրային կազմակերպությանն անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով առաջարկվում է Հայաստանի Հանրապետության սեփականություն գրանցված Գեղարքունիքի մարզի, Գավառ համայնքի, Նարեկացի 3 հասցեում գտնվող 0.431 հա հողամասը և դրա վրա կառուցված շենք-շինություններն ամրացնել ՀՀ ՏԿԵՆ պետական գույքի կառավարման կոմիտեին և անհատույց անժամկետ օգտագործման իրավունքով ամրացնել «Գավառի մանկատուն» պետական ոչ առևտրային կազմակերպությանը՝  միաժամանակ ՀՀ աշխատանքի և սոցիալական հարցերի նախարարին հանձնարարելով միջոցներ ձեռնարկել անշարժ գույքը մանկատան պահանջներին հարամարեցնելու ուղղությամբ: 
«Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին անշարժ գույք ամրացնելու և «Գավառի մանկատուն» պետական ոչ առևտրային կազմակերպությանն անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

